
Il Grischun beneventa
Eveline Widmer-Schlumpf

■ (cc) Il chantun Grischun fa gievgia,
ils 20 da december 2007, in bainvegni
uffizial a la cussegliera federala nov
elegida Eveline Widmer-Schlumpf. Ul-
tra da las occurrenzas per ils giasts
envidads datti a Favugn in apero per la
populaziun. Mesemna, ils 12 da decem-
ber 2007 è cussegliera guvernativa

Christian Möhr

Markus Feltscher,
da la presidenta da la confederaziun

Il nov cussegl federal cun Eveline Widmer-Schlumpf e Corina Casanova. KEYSTONE

L’Assicuranza d’invaliditad
duai vegnir sanada

■

Tgi paja ils daivets?
Fin ch’entra en vigur la nova lescha ve-
gnan ils daivets da l’AI calculads sin 12
fin 15 milliardas francs. Da quest daivets
surpiglia l’AVS in terz e la confederaziun
dus terzs. Cusseglier federal Pascal Cou-
chepin ha fatg attent che la revisiun da
l’AI, acceptada dal pievel, dettia la pus-
saivladad da cumbatter meglier il mal-
diever da retrair ina renta da l’AI. Dev’i
l’onn 2003 var 26 000 novs cas d’invali-
ditad, saja quest dumber sa reducì ussa
considerablamain. La sanaziun da l’AI
saja er en l’interess da l’AVS, ha consta-
tà il minister per la sanadad.

Il cussegl dals chantuns ha approvà la
revisiun unanimamain. Ussa va la fa-
tschenta puspè al cussegl naziunal che
aveva suenter lungas debattas refusà ina
limitaziun da l’augemt da la taglia sin la
plivalita. En mintga cas ha alura il pievel
il davos pled.

■

Doris Leuthard

Anc nagin regal da Nadal?
Duas novas ediziuns per uffants

■ (cp) La Lia Rumantscha preschenta:
«La muntogna dals 1000 privels» e «Sin
ils fastitgs dals bandits», duas novas
ediziuns per uffants, cumparidas en ru-
mantsch grischun respectivamain en
sursilvan, surmiran e vallader. «La mun-
togna dals 1000 privels» da Fabian Lenk è
l’emprim cudesch rumantsch da sia sort.
Gia suenter paucas paginas decida il lectur

co che l’istorgia cuntinuescha. Adina pus-
pè po il lectur influenzar il proxim decurs
da l’istorgia. Il cudesch plain tensiun sa
drizza ad uffants da 10 onns ensi.

Il segund cudesch è er in crimi. La ver-
siun sursilvana «Sils fastitgs dils bandits»,
la valladra «Süls fastizis dals malfattuors»
e la surmirana «Segls fastezs digls sfurza-
ders» raquintan l’istorgia da tschintg

amis che ston sclerir in cas fitg spinus. In
bab è numnadamain entretschà en il cas
e senza ch’ils tschintg giuvens «detectivs»
s’accorschian, vegnan els adina pli fitg en
las stretgas.

Las novas ediziuns pon vegnir retra-
tgas da la Lia Rumantscha u en tut las li-
brarias che vendan cudeschs ru-
mantschs.

■ (anr/ld) Ier ha il nov elegì cussegl
federal repartì ils departaments. Sco
quai ch’el ha communitgà surpiglia la
nova commembra dal cussegl federal,
Eveline Widmer-Schlumpf, il departa-
ment da Christoph Blocher, pia il de-
partament federal da giustia e polizia.
Tut ils auters commembers salvan lur
decasteris. Ils 16 da schaner 2008 vegn
il cussegl federal a confermar formal-
main la repartiziun e reglar la dumon-
da da substitut.

En ina tscherta fasa d’euforia aveva
il cussegl federal decidì che mintgin
duai metter ses departament sin mai-
sa, per pussibilitar ina nova reparti-
ziun dals departaments, quai er en vi-
sta a la refurma da l’administraziun fe-
derala, cumbinada cun la realisaziun
d’in departament per la scolaziun. Ina
incumbensa ch’il parlament ha recu-
mandà pliras giadas.

Dentant para il nov cussegl federal
d’avair pers ses curaschi e da restar

quiet suenter las turbulenzas da que-
sta sessiun. Generalmain quintan ins
cun diversas demissiuns gia ils pro-
xims onns.

En discussiun è Pascal Couchepin, il
schef dal departament da l’intern, che
è vegnì elegì per la segunda giada pre-
sident da la confederaziun per l’onn
2008. Hans-Rudolf Merz, che maina
il departament da finanzas, aveva gia
laschà sentir avertamain, ch’el n’haja
betg grond plaschair da midar en vista
a sia vegliadetgna. Quai cun tutta ra-
schun, ussa ch’el dispona d’ina cassa
plaina. Era Moritz Leuenberger, schef
dal departament per ambient, traffic,
energia e communicaziun, ha accen-
tuà diversas giadas ch’el haja plirs pro-
jects ch’el vuless accumpagnar vina-
vant. Micheline Calmy-Rey è en buna
furma sco ministra da l’exteriur. E
Samuel Schmid para era da sa sentir
bain en ses departament da defensiun
e sport.

Widmer-Schlumpf
«erta» Blocher

